
XIX. edizio honetan 106 emanaldi egingo dira Araba eta Trebiñuko 69 herritan   

 Sei udalerrik musikaz eta dantzaz gozatuko dute asteburu honetan ‘Vital Araban zehar’ programaren eskutik  

• Ostiraletik igandera bitartean emanaldiak izango dira Maeztun, Lapuebla de Labarcan, Burgelun, Leziñanan, Bujandan eta Villabuenan   


Vitoria-Gasteiz, 2023ko ekainak 29.- Uda heldu da eta musika da nagusi Vital Fundazioaren ‘Vital Araban zehar’ programaren hurrengo jardunaldietan. Ostiraletik igandera, Arabako sei udalerritan hainbat musika emanaldi eta dantza emanaldi bat egingo dira. Maeztun, Lapuebla de Labarcan, Burgelun, Leziñanan, Bujandan eta Villabuenan izango dira. 

Maeztu da ekimen horren lehenengo geltokia. Bihar, ostirala, 19:30ean, Frontoiko Plazan Ruta 21 taldearen kontzertua izango da eta musika talde bera arituko da larunbatean, 20:00etan, Lapuebla de Labarcako Plano plazan.

Ordubete geroago, 21:00etan, Burgeluren txanda izango da, ‘La orkestina MV' taldea arituko baita Landerrako kiroldegian. Gaueko hamabietan, Leziñanako gizarte etxearen kanpoaldean, B3 Dixielandek taldeak ongi etorria emango dio igandeari. Talde horrek jazz estilo atsegin eta dibertigarria egiten du, sorpresa bat edo beste ere badituen errepertorio zabal bati esker. 2009an sortu zen taldea, eta urte luzeetako esperientzia duten 9 musikari profesionalek osatzen dute. Musika klasikoko kontserbatorioetan eta jazz eskoletan trebatu dira guztiak.

Igande goiza dantzei eskainia izango da. Triskari Dantza Taldeak euskal dantzen errepertorioa eskainiko du Bujandako plazan, eguerdiko hamabietatik aurrera.. Asteburuari agur esateko, 20:00etan, Villabuenako Gernikako Arbola Plazan, ‘Rä’ musika taldeak joko du.

‘Vital Araban zehar’ programak XIX. edizioa beteko du uda honetan eta 106 emanaldi eskainiko ditu, Arabako sei kuadrilletako 50 udalerritako 69 herritan (67 Araban eta bi Trebiñun). Ekimen kultural hau sortu zenetik Lurralde Historikoko udalerri guztietara (Vitoria-Gasteizera izan ezik, proposamenetik kanpo geratu baita) eta Trebiñuko Konderriko bi udalerrietara iritsiko den bigarren aldia da. Udalek erakutsitako askotariko zaletasunei erantzutea du helburu eta, aldi berean, Arabako talde nahiz artistei aukerak eskaintzea.  

